Арча районы Түбән Мәтәскә урта мәктәбе
1 нче   октябрь – Халыкара өлкәннәр көне

Укытучылар: Гайнетдинова Н.Г.

                          Сабирова Р.Г.

      Хәйретдинова Г.Г.

      Хәйретдинова В.Р.
Максатлар : 1) Укучыларга Өлкәннәр көне турында мәгълүматлар бирү; 2) Балаларны хезмәт ветераннары белән очраштыру; 3)Укучыларда олыларның үзләренә карата хөрмәт тәрбияләү;    4)Укучыларны кече яшьтән һөнәр алуга әзерләү.
Кичәнең эчтәлеге:
1. Укытучы Гайнетдинова Н.Г. укучылар һәм килгән кунаклар белән исәнләшә һәм кичәне башлап җибәрә.

2. Укытучы Гайнетдинова Н.Г. 1 нче октябрь - Өлкәннәр көне турында укучыларга кыскача мәгълүматлар бирә.Генеральная Ассамблея 1990 нчы елның 14 нче декабрендә 1 нче октябрь көнен Өлкәннәр көне дип билгеләп үтү турында карар чыгара. Бу бәйрәм XX гасырда барлыкка килә.Башта бу көнне Европада, аннан Америкада, ә 80 нче еллар ахырында бөтен дөньяда билгеләп үтәләр.Өлкәннәр көне Скандинавия илләрендә дә зурлап билгеләп үтелә.Теле - һәм радиопередачалар бу көнне өлкән кешеләрнең ихтыяҗларын исәпкә алып   эшли.

1 нче октябрь көнне өлкәннәр хокукларын яклауга төрле ассоцияләр фестивальләр,конференцияләр,конгресслар үткәрәләр.Җәмәгать оешмалары,фондлар бу көнне хәйрия акцияләре оештыралар.

Безнең мәктәп коллективы да авылдагы һәм мәктәптәге өлкәннәр турында онытмый.Шуңа күрә менә шундый очрашулар булып тора ди, укытучы.
3. Сүз өлкәннәргә бирелә.

Иң беренче сүзне Түбән Мәтәскә урта мәктәбендә эшләп , ялга чыккан татар теле һәм әдәбияты укытучысы Гайнетдинова Нурзилә Закир кызы ала. Ул үзенең кайда белем алганлыгы,хезмәт юлын башлаган мәктәбе,алган бүләкләре турында сөйли, күп еллар буена хезмәт куйган Түбән Мәтәскә урта мәктәбен хөрмәт белән искә ала.

Күпербаш авыл советы җирлегендә авыл халкына медицина ярдәме күрсәткән Низамиева Минзифа апаның да балаларга сөйләр сүзе күп булды.Ул 40 елга якын халыкка хезмәт иткән.Аның намуслы хезмәте мактауга һәм хөрмәткә лаек. Авыл җирлегендә авыл хуҗалыгы һөнәрләре күп. Колхоз фермаларында маллар караган, бөтен көчләрен куйган, төрле эшләр башкарган хезмәт ветераннарыбыз да бик күп. Гафиятуллина Роза Хөрмәт кызы, Рәхимҗанова Кафия апа, Фазылҗанова Равия апа әнә шундыйлардан. Ә Фазылҗанова Сәкинә апа башта колхоз ашханәсендә тәмле ашлар пешергән ,ә аннан соң фермада терлекләр караган. Башлангыч класс укытучылары арасында ветеран укытучыбыз бар.Ул Хәйретдинова Гадилә Госман кызы. Укытучы хезмәт юлын урта мәктәпне тәмамлаганнан соң башлап җибәргән.Хәзерге көндә дә балаларга белем бирә,балалар белән чын күңелдән эшли.
Һәр чыгыш ясаучы кеше балаларга яхшы киңәшләрен бирде, тырышып укырга, һәрвакытта да әдәпле булырга,әти -әниләрнең сүзен тыңларга кушты.

4. Башлангыч класс укучылары өлкәннәр алдында кечкенә генә чыгышларын күрсәттеләр.
5. Укытучы Гайнетдинова Н.Г. кичәгә йомгак ясады.Килгән   кунаклар да бу очрашу өчен үзләренең рәхмәтләрен белдерделәр. Очрашу тәрбияви яктан отышлы булды.
